
MURAKKAB TARKIBLI YIG‘MA ASOSIDA OSHQOZON-ICHAK  

TIZIMI YALLIG‘LANISH KASALLIKLARIDA ISHLATILADIGAN SUYUQ EKSTRAKT 

OLISH USULLARINI ILMIY ASOSLASH 

Ulug'bekova S.T., Pazilbekova Z.T. 

Toshkent farmatsevtika instituti 

Dolzarbligi: O‘zbekistonning issiq iqlimi, xalqimizning ovqatlanishdagi o‘ziga xos xususiyatlari, ayrim 

hududlarda ekologik vaziyatning yomonlashishi respublikamiz aholisi orasida oshqozon-ichak tizimi kasalliklari 

ko‘payishiga sabab bo‘lmoqda. Oshqozon-ichak tizimi yallig‘lanish kasalliklari o‘z vaqtida ovqatlanmaslik, quruq 

yeguliklar, o‘ta achchiq yoki issiq taomlar, luqmani yaxshi chaynamaslik me’da shirasining yetarlicha 

ajralmasligidan kelib chiqib va bu xolatning tez-tez takrorlanishi gastritning surunkali ko‘rinishini keltirib chiqaradi. 

Shuningdek, ayrim dori preparatlari (aspirin, prednizolon)ni uzoq muddat va tartibsiz qabul qilish ham surunkali 

gastrit sababchilaridan biri bo‘lib, asoson oshqozon-ichak tizimi yallig‘lanish kasalliklarini davolashda ko‘proq 

sintetik preparatlardan foydalanishadi.  

Mahalliy dorivor o‘simliklardan tashkil topgan murakkab tarkibli yig‘madagi asosiy dorivor o‘simliklar 

xomashyolari: moychechak gullari ichaklarning yopishib qolishiga, mikroblarga, allergiyaga va yalliglanishga 

qarshi hamda yaralarni davolovchi ta’sirga ega, tirnoqgul gullarini dorivor preparatlari esa turli yaralar, kuyganni 

davolashda, stomatit, angina va boshqa tomoq og’rigi kasalliklarida og’iz hamda tomoqni chayqash uchun 

ishlatiladi, shuningdek, gastrit, me’da va oʻn ikki barmoq ichakning yara kasalliklari hamda jigar kasalliklarini 

davolashda qoʻllaniladi. Dalachoy o‘simligi dorivor preparatlari burishtiruvchi, antiseptik va yara to‘qimalarini tez 

bitiruvchi ta’sirga ega.  

Oshqozon-ichak tizimi kasalliklarini davolash va oldini olish uchun mahalliy dorivor o‘simlik xom ashyolari: 

moychechak gullari, tirnoqgul gullari, dalachoy yer ustki qismi, asosida murakkab tarkibli yig‘madan yangi, yuqori 

samaradorlikka ega oshqozon ichak kasalliklarida yallig‘lanishga qarshi keng ta’sir doirasiga ega gastritni 

davolashda ishlatiladigan hamda antiseptik xususiyatga ega suyuq ekstrakt tarkibini tanlash va texnologiyasini 

ishlab chiqish dolzarb ilmiy masalalardan biri bo'lib hisoblanadi. 

Tadqiqotning maqsadi: Murakkab tarkibli yig‘ma asosida oshqozon-ichak yallig‘lanish kasalliklarida 

ishlatiladigan yallig‘lanishga qarshi, og‘riq qoldiruvchi antiseptik xususiyatga ega bo‘lgan yangi suyuq ekstrakt 

texnologiyasini ishlab chiqish. 

Usul va uslublar: Murakkab tarkibli yig‘madan matseratsiya, reperkolyatsiya usullarida, etil spirtining turli 

xil konsentratsiyalarida (20%,40%,70%), o‘simlik xom ashyolarini turli xil maydalik darajalarida suyuq ekstrakt 

olindi. Murakkab tarkibli yig‘ma tarkibidagi biologik faol moddalarni ekstraksiya jarayoniga ta’sir etuvchi omillarni 

(maydalik darajasi, gidromodul, ekstraksiya usuli, bo‘ktirish vaqti, ekstragent turi va b.) ta’sirini o‘rganildi. 

Natijalar: Murakkab tarkibli yig‘madan turli xil usullarda, 20%,40%,70% li etil spirtida olingan suyuq 

ekstraktlarda, 20% li etil spirtida olingan suyuq ekstraktlar saqlash jarayonida cho‘kma tushganligi sababli, tashqi 

ko‘rinishi bo‘yicha O‘zbekiston Respublikasi DF I (O‘zR DF I) talablariga javob bermadi. Xom ashyolarni 

maydalik darjasi 3-5 mm bo‘lganda etil spirtini 40%, 70% kotsentratsiyasida olingan ekstraktlar tashqi ko‘rinishi, 

spirt quvvati og‘ir metallar miqdori bo‘yicha talabga javob berdi va quruq qoldiq miqdori esa matseratsiya usulida 

40%li etil spirtida olingan suyuq ekstraktlarda eng yuqori ko‘rsatkichni berdi (6,8%). 70% li etil spirtida olingan 

suyuq ekstraktlarda 5,9% ni tashkil etdi. Reperkolyatsiya usulida 40% va 70%li etil spirtida olingan suyuq 

ekstraktlarda quruq qoldiq miqdori kamaygan (6,1 va 4,7%). 

Xulosalar: Murakkab tarkibli yig’ma asosida turli xil usulda ajratuvchi 40%, 70%li etil spirti yordamida 

olingan suyuq ekstraktlar son va sifat ko‘rsatkichlari bo‘yicha O‘zR DF I talablari bo‘yicha javob berdi. Keyingi 

izlanishlarimizda ushbu suyuq ekstraktlarni tarkibidagi biofaol moddalar miqdorini aniqlab, ta’sir etuvchi moddalar 

miqdori bo‘yicha istiqbolli bo‘lgan usulni tanlashga tavsiya etiladi. 

 

 

ANTIGIPERTENZIV TA’SIRGA EGA SUBSTANSIYALARNING 

TEXNOLOGIK XOSSALARINI OʻRGANISH  

Vaxidova N.M., Maksudova F.X., Xamdamov M.M. 

Toshkent farmatsevtika instituti  

Dolzarbligi: Yurak-qon tomir tizimi kasalliklari dunyoning ko'plab mamlakatlarida o'limning asosiy sababi 

bo'lib qolmoqda. Arterial gipertoniya yurak qon-tomir kasalliklari orasida eng keng tarqalgani boʻlib, katta yoshli 

odamlar orasida koʻp uchraydi, ammo soʻnggi yillarda yoshlarda ham tez-tez kuzatilmoqda. Bu kasallikdan ayollar 

ham, erkaklar ham bir xil aziyat chekishadi. U miokard infarkti, insult, yurak yetishmovchiligi kabi koʻpincha oʻlim 

yoki nogironlikka sabab boʻladigan asosiy patogenetik omil hisoblanadi.  

